Утульнасці паўнюткі  церамок
Сцэнарый тэатральнай пастаноўкі
(па сюжэту рускай народнай казкі “Церамок”)
Задачы: 
-фарміраваць уменне дзейнічаць на сцэне артыстычна,
-раскрываць творчыя магчымасці дзяцей, ствараючы ўмовы для іх рэалізацыі, 
-развіваць маналагічнае і дыялагічнае маўленне на беларускай мове,
-выхоўваць пачуцці гасціннасці, талерантнасці, павагі да бліжняга, 
-выхоўваць пачуццё любові да сваёй Радзімы.
Героі: Апавядальнік, Мышка, Жабка, Зайчык, Воўк, Ліса, Мядзведзь. 
(На сцэне стаіць церамок, упрыгожаны ў беларускім стылі. Вакол церамка – прыгожая прырода: ілюстрацыі з адлюстраваннем наступных сюжэтаў. З’яўляецца Мышка, любуецца прыродай.)
Мышка (замілавана):
Як добра жыць на гэтым свеце!
Я бачу, як гуляюць дзеці,
Як гамоняць між сабой дубы,
Як варкуюць у парку галубы.
Мне люба гойсаць па пшанічным полі:
Для задавальненняў тут раздолле!
Луг у кветках, рэдкія звяры,
Тысячы азёр, крутыя берагі.
Ганаруся тым, што тут жыву,
Бо ўсё, што ёсць вакол – люблю!
(Заўважае церамок.)
Які прыгожы церамок
Тут стаіць непадалёк.
Трэба мне зайсці ў яго,
Паглядзець, што да чаго.
(Заходзіць у церамок. Аглядае яго.)
Хочацца тут жыць заўжды!
Усё! Не йду больш нікуды́!
(Сядае за стол у церамку, налівае чай. Раздаецца грукат.)
Хто гэта там грукае
На парожку стукае?
(Выходзіць з церамка. Бачыць Жабку.)
Ты хто такая, адкажы?
І дзе твой хвост, ты мне скажы?
І чаму ты на мяне 
Не падобна ўвогуле?
Жабка:
Проста я з “другога  цеста”.
Не знайшла ў балоце месца,
І прыйшла ў церамок,
Бо ў коміне – дымок.
Я завуся проста – Жабка
З перапонкамі на лапках.
Квакаю я і скачу,
У церамочку жыць хачу.
Мышка:
Ты не падобна на мяне і гэта – не бяда,
Цябе ў церамочку вітаць рада я.
(Мышка з Жабкай заходзяць у церамок, хочуць зачыніць дзверы, але..)
Зайчык:
Стойце, стойце, не спяшайце,
Церамок не зачыняйце.
Вы мяне з сабой вазьміце,
У церамочку пасяліце.
Жабка:
Ой, які цікавы ты:
Вушы доўгія, а хвост малы.
Мышка:
Як тваё імя, адкуль прыйшоў?
Як дарогу ты да нас знайшоў?
Зайчык:
Заяц я. Прыйшоў з лясочка.
Там жыву я пад кусточкам.
Неяк раз пад вечарок
Наткнуўся я на церамок.
У душу́ ён мне запаў.
Так сюды я і папаў.
Жабка і Мышка:
Сімпатычны ты звярок,
Запрашаем у церамок!
(Героі заходзяць у церамок. Кожны бярэцца за сваю справу.)
Апавядальнік:
Мыш падлогу падмятае,
Жабка ўсюды прыбірае.
Зайка дровы на зіму рыхтуе,
Чай у заварніку гатуе. 
Добра ім у церамочку!
Так праходзяць дні-дзянёчкі.
(З’яўляецца Воўк. Стукаецца ў церамок.)
Воўк:
Тук-тук, адчыніце,
У бядзе дапамажыце.
Зайчык:
Што зрабілася ў цябе?
Як дапамагчы бядзе?
Ой, забыўся я спытацца:
Як ты будзеш называцца?
Воўк:
Усе завуць мяне ваўком.
Меў я невялікі дом.
Моцны вецер наляцеў,
І мой дом не ўцалеў.
Пад дажджом я ўвесь прамок.
Ну, пусціце ў церамок!.
Зайчык:
Ты не такі, як мы, але
Цябе мы выручым у бядзе.
Жабка:
Хоць востры ў цябе зубок,
Аднак, заходзь у церамок.
(Героі заходзяць у церамок.Кожны бярэцца за сваю справу.)
Апавядальнік:
Мыш падлогу падмятае,
Жабка ўсюды прыбірае.
Зайка дровы на зіму рыхтуе,
Церамок Ваўчок пільнуе.
Добра ім у церамочку!
Так праходзяць дні-дзянёчкі.
(З’яўляецца Ліса. Стукаецца ў церамок.)
Ліса:
Вось дык дзіва! Церамок.
Не вісіць на ім замок.
Тук-тук, хто тут ёсць?
(Героі выходзяць з церамка.)
Прывітанне, да вас госць!
Пры́міце Лісу к сабе,
Бо няшчасце ў мяне?
Маю норку ў лясочку
Усю засыпала пясочкам.
Няма месца для жылля-
З вамі жыць хачу і я.
Воўк:
Калі з мірам ты прыйшла,
То заходзь да нас, Ліса.
Тут жывуць усе сябры.
Будзеш сябрам нам і ты.
Ліса:
Шчыра дзякую я вам.
Разам будзе добра нам!
(Героі заходзяць у церамок.)
 Ох, як добра ў церамку!
Кожны тут падасць руку.
Апавядальнік:
Мыш падлогу падмятае,
Жабка ўсюды прыбірае.
Зайка дровы на зіму рыхтуе,
Церамок Ваўчок пільнуе.
Кашу варыць усім Лісічка,
Пірагі пячэ з чарнічкай.
Добра ім у церамочку!
Так праходзяць дні-дзянёчкі.
(З’яўляецца Мядзведзь. Бачыць церамок. )
Мядзведзь:
Які цікавы церамок,
Трэба пазваніць у званок
( Стукаецца ў церамок. Заглядае ў яго.)
Ці маглі б вы пацясніцца,
Каб у вас мне размясціцца?
Ліса:
А чаму, скажы адразу,
Хочаш з намі жыць ты разам?
І прадстаўся, калі ласка.
Апавядальнік:
А ў казцы ўжо развязка.
Мядзведзь:
Бурым Мішкам я завуся
І нікога не баюся.
Сумна мне жыць аднаму,
І  да вас прыйшоў таму.
Ліса:
Хоць вялікі ты зусім,
Знойдзем месца мы ўсім.
Жабка:
Што ж, заходзь да нас хутчэй,
Разам будзе весялей!
(Героі заходзяць у церамок. Кожны займаецца сваёй справай.)
Апавядальнік:
Мыш падлогу падмятае,
Жабка ўсюды прыбірае.
Зайка дровы на зіму рыхтуе,
Церамок Ваўчок пільнуе.
Кашу варыць усім Лісічка,
Пірагі пячэ з чарнічкай.
А Мядзведзь збірае мёд,
Каб салодкім быў чаёк!
Добра ім у церамочку!
Так праходзяць дні-дзянёчкі.
(Героі выходзяць з церамка. Становяцца перад ім.)
Апавядальнік:
Што за слаўны церамок – 
Мышка:
Усякі тут знайшоў куток.
Жабка:
Мір і згода ў ім пануюць.
Зайчык:
І ўсе вакол сябруюць.
Воўк:
Тут спакой і дабрыня,
Ліса:
Прыгажосць і чысціня.
Мядзведзь:
Напэўна, кожны здагадаецца,
Хорам:
Што церамок той Беларуссю называецца!!!





